
NJOFTIMI I MODIFIKIMIT TË 

KONTRATËS GJATË KOHËZGJATJES SË 

SAJ 
 
 

 

QENDRA SPITALORE UNIVERSITARE “NËNË TEREZA” 
NJOFTIMI PËR MODIFIKIMIN E MARRËVESHJES KUADËR/KONTRATËS GJATË 

ZBATIMIT 

 

1.  Emri dhe adresa e Autoritetit Kontraktor  

 

Emri: Qendra Spitalore Universitare “Nënë Tereza” 

Adresa: Rruga e Dibrës Nr. 372, Tiranë 

Tel/Faks: Tel. +355 42 362 627   Fax. +355 42 363 644 

E-mail: QSUT@shendetesia.gov.al  

Adresa e ueb-faqes: www.qsut.gov.al  

                                                                                                                                                       

2. Kontaktet e personit (ave) përgjegjës për prokurimin: 

Emri        Frenkli Hasimllari 

E-mail     Frenkli.hasimllari@qsut.gov.al 

 

3. Lloji i procedurës së prokurimit: Procedure e hapur, mbi kufirin e lartë monetar- Shërbime – 

Prokurim me mjete elektronike – Marrëveshje Kuadër – me një operator ekonomik, ku të gjitha 

kushtet janë të përcaktuara – me afat të marrëveshjes kuadër 48 (dyzet e tetë) muaj”  

 

4. Lloji i kontratës /Marreveshjes kuader: Shërbim - Me një operator ekonomik (ku të gjitha kushtet 

janë të përcaktuara 

 

5. Numri i referencës së procedurës /Lotit: REF-00400-12-19-2018 

                                                                                                                                                                                                                                                                

6. Objekti i kontratës / Marrëveshjes Kuadër: Shërbim gatimi dhe shpërndarje ushqimi për Qendrën 

Spitalore Universitare “Nënë Tereza” 

 

7. Kodi sipas Fjalorit të Përbashkët të Prokurimit (FPP): Shërbime në mensa dhe shërbime katering 

55500000‐5 

 

8. Fondi limit/vlera e pritshme e kontratës: 744,358,551 (shtatëqind e dyzet e katër milion e treqind 

e pesëdhjetë e tetë mijë e pesëqind e pesëdhjetë e një) lekë pa TVSH 

 

9. Situata sipas parashikimeve të nenit 127 të LPP dhe argumentet përkatëse për ta përdorur atë:  

 

Për modifikimin e kontratës së shërbimit, autoriteti kontraktor QSU “Nënë Tereza” u bazuar në 

nenin 127(1), gërma “c” të LPP, duke arsyetuar si më poshtë vijon: 

Sjellim në vëmendje se neni 127, në paragrafin e parë, gërma “c” parashikon se “1. Kontrata 

publike apo marrëveshja kuadër mund të modifikohet pa zhvilluar një procedure të re prokurimi në 

rastet e mëposhtme: c) kur modifikimi është bërë i nevojshëm për shkak të rrethanave të 

paparashikueshme nga autoriteti kontraktor dhe që nuk ndryshojnë në thelb natyrën e kontratës 

publike apo të marrëveshjes kuadër.” 

 

AK QSUNT me shkresën nr. 443/13 prot., datë 28.08.2023 drejtuar Agjencisë së Prokurimit Publik, 

ka kërkuar interpretim dhe këshillim ligjor për sa vijon: “...minikontrata në zbatim të marrëveshjes 

kuadër është në fuqi, a gjen zbatim neni 127 i LPP, duke modifikuar kontratën, ose marrëveshjen 

kuadër (në rastin kur kjo marrëveshje kuadër është në fuqi) pa zhvilluar më parë një procedurë 

prokurimi, me kusht që modifikimi të mos kalojë vlerën prej 20% të kontratës, apo të fondit limit 

me të cilin është lidhur MK? Në rast se po, cila është procedura që duhet të ndjekë AK për 

modifikimin e Kontratës/Marrëveshjes Kuadër? Gjithashtu lutem vlerësoni mundësinë e këshillimit 

nëse përllogaritja bëhet duke iu referuar 20% të vlerës së marrëveshjes kuadër apo përllogaritja 

bëhet duke ju referuar 20% e vlerës së kontratës (minikontrata në zbatim të marrëveshjes kuadër)?” 

 

Në përgjigje të kërkesës së sipërcituar, me shkresën nr. 6703/1 prot., datë 31.08.2023 “kthim 

përgjigje”, të Agjencisë së Prokurimit Publik, administruar në QSUNT me nr. 443/15 prot., datë 

31.08.2023, na bëhet me dije se përllogaritja e vlerës 20% të modifikimit duhet t’i referohet vlerës 

së kontratës konkrete që është në zbatim, e lidhur brenda marrëveshjes kuadër. 

 

Zhvillimi i procedurës së prokurimit me këtë objekt, për shërbimin e gatimit dhe shpërndarjes së 

ushqimit, për nga kompetenca lëndore i takon Agjencisë Shtetërore të Prokurimeve të Përqendruara 

(VKM nr. 393/2022, Kreu III, pika 1/gj). Qendra Spitalore Universitare “Nënë Tereza”, në cilësinë 

e AK përfitues, ka marrë të gjitha masat për zhvillimin e kësaj procedure prokurimi, duke dërguar 

në kohë nevojat e saj pranë ASHPP për këtë objekt prokurimi, ku fillimisht, përcjellja e nevojave 

për zhvillimin e procedurës së prokurimit me objekt: “Shërbim gatimi dhe shpërndarje ushqimi për 

Qendrën Spitalore Universitare “Nënë Tereza” me afat të marrëveshjes kuadër 48 (dyzet e tetë) 

muaj” me REF-63219-03-21-2023, për prokurim pranë ASHPP është bërë me shkresën nr. 1840/15 

prot., datë 30.09.2022 “Përcjellje dokumentacioni”.  

 

Duke marrë shkasë nga paragrafi i mësipërm, përmendim se në shkresën nr. 6543/1 prot., datë 

31.08.2023 “Kthim përgjigje”, të Agjencisë së Prokurimit Publik, administruar në QSUNT me nr. 

443/14 prot., datë 31.08.2023, citohet; “(...); mosrealizimi në kohë i procedurave, sjell problematika 

në mosplotësimin e nevojave të autoriteteve kontraktore, si dhe në përdorimin e procedurës së 

prokurimit ‘negociim pa shpallje paraprake të njoftimit të kontratës’, si një procedurë 

jokonkurruese dhe jo transparente.” 

 

Përmes shkresave të njëpasnjëshme (elektronike dhe zyrtare), AK ka kërkuar nga ASHPP 

informacion për fazën në të cilën ndodhet procedura e prokurimit me objekt si më sipër, 

konkretisht, me shkresën nr. 2923/1 prot., datë 23.12.2023, shkresën nr. 193 prot., datë 16.01.2023, 

komunikimet elektronike përmes e-mailit zyrtar, të datave 05.01.2023, 07.02.2023 23.03.2023, 

29.05.2023, 07.06.2023, etj. 

 

Me shkresën nr. 21/7 prot., datë 13.06.2023 të ASHPP, administruar pranë QSUNT me nr. 193/19 

prot., datë 19.06.2023 “Dërgohet informacion mbi anullimin e procedurës së prokurimit me objekt 

‘Shërbim gatimi dhe shpërndarje ushqimi’ për Qendrën Spitalore Universitare Nënë Tereza”, AK 

është bërë me dije se kjo procedurë është anuluar.  

Pas këtij njoftimi të OQB (ASHPP), autoriteti kontraktor QSU “Nënë Tereza” ka marrë masa 

urgjente për riargumentimin e nevojave dhe ja ka përcjellë për prokurim ASHPP me shkresën nr. 

193/39 prot., datë 15.08.2023 “Përcjellje dokumentacioni për prokurim”. Kontrata e Shërbimit 

objekt modifikimi mbaron më datë 31.08.2023 dhe në mungesë marrje masash, AK do të mbetej i 

pambuluar me këtë shërbim. 

 

Referuar paragrafit pararendës, mungesa e ushqimit për pacientët që marrin trajtim në QSUNT, do 

të dëmtonte interesat thelbësorë të një komuniteti të gjerë, sepse pranë Qendrës Spitalore 

Universitare “Nënë Tereza”, në cilësinë e një qendre spitalore e kategorisë terciare, marrin trajtim të 

specializuar mijëra pacientë, të cilët gjatë këtij trajtimi, nevojën për ushqim e kanë jetike. 

 

Theksohet se, me modifikimin e kontratës fillestare nr. 193/11 prot., datë 24.03.2023, nuk ndryshon 

në thelb natyra e kontratës, e cila megjithë këtë modifikim, mbetet e llojit “Shërbim”, përmban të 

njëjtat kushte kontraktore, objekt shërbimi mbeten të njëjtat zëra dhe asnjëra nga palët kontraktuese 

nuk ndryshon / zëvendësohet. 

 

Mbahet në konsideratë se parashikimet ligjore dhe nënligjore në fuqi për prokurimin publik, nuk 

lejojnë aplikimin e një procedure standarde prokurimi, në kushtet kur kjo e fundit me Vendim të 

Këshillit të Ministrave kryhet në mënyrë të përqendruar nga një autoritet tjetër kontraktor, në 

cilësinë e OQB. Rikujtojmë parashikimet e LPP, neni 53(2), në të cilin përcaktohet në mënyrë 

eksplicite se “2. Këshilli i Ministrave, me kërkesën e një autoriteti ose enti kontraktor ose me 

nismën e vet mund të ngarkojë për procedura të veçanta prokurimi një autoritet ose ent tjetër 

kontraktor si organ qendror blerës.”  

 

Sikurse parashtrohet dhe argumentohet më lart, duke qenë se situata faktike nuk vjen si pasojë e  

sjelljes (veprimeve / mosveprimeve) së AK QSUNT, si dhe AK nuk ka mjete ligjore në dispozicion 

për të siguruar shërbimin me këtë objekt në kushtet kur kjo procedurë zhvillohet nga ASHPP; 

gjithashtu, në kuadër të parimeve të legjislacionit të prokurimit publik, autoriteti kontraktor QSUNT 

duhet të vlerësojë mjetet ligjore në dispozicion që të shmangë sa mundet mundësitë e përdorimit të 

procedurës ‘negocim pa shpallje paraprake të njoftimit të kontratës’, rezulton se modifikimi është 

bërë i nevojshëm për shkak të rrethanave të paparashikueshme nga autoriteti kontraktor dhe që nuk 

ndryshojnë në thelb natyrën e kontratës, në përputhje me nenin 127/1/c. 

 

10. Përshkrimi i modifikimit të kontratës, përfshirë natyrën dhe sasinë ose vlerën e shërbimeve:  

 

Objekt i këtij Aneksi (modifikimit të kontratës së shërbimit), është modifikimi i kontratës së 

shërbimit me nr. 193/11 prot., datë 24.03.2023 me objekt “Shërbim gatimi dhe shpërndarje ushqimi 

për Qendrën Spitalore Universitare “Nënë Tereza” – Marrëveshje Kuadër – me një operator 

ekonomik, ku të gjitha kushtet janë të përcaktuara – me afat të marrëveshjes kuadër 48 (dyzet e tetë) 

muaj”, me vlerë 63,702,444.92 (gjashtëdhjetë e tre milion e shtatëqind e dy mijë e katërqind e dyzet 

e katër pikë nëntëdhjetë e dy) lekë pa TVSH në masën 19.82% të kësaj vlere, që i korrespondon 

shumës prej 12,626,715.20 (dymbëdhjetë milion e gjashtëqind e njëzet e gjashtë mijë e shtatëqind e 

pesëmbëdhjetë pikë njëzet) lekë pa TVSH. 

 

11.Vlera totale e kontratës së nënshkruar: 63,702,444.92 (gjashtëdhjetë e tre milion e shtatëqind e 

dy mijë e katërqind e dyzet e katër pikë nëntëdhjetë e dy) lekë pa TVSH. 

12. Vlera e ndryshuar (nëse është rasti): 12,626,715.20 (dymbëdhjetë milion e gjashtëqind e njëzet e 

gjashtë mijë e shtatëqind e pesëmbëdhjetë pikë njëzet) lekë pa TVSH 

 

13. Kohëzgjatja e kontratës: nga data 26.03.2023, deri më 31.08.2023.  

 

Dhe afati i ri (nëse është rasti): Afati për zbatimin e këtij modifikimi kontrate është: 30 ditë ose deri 

në ezaurimin e plotë të vlerës 12,626,715.20 (dymbëdhjetë milion e gjashtëqind e njëzet e gjashtë 

mijë e shtatëqind e pesëmbëdhjetë pikë njëzet) lekë pa TVSH, kur kjo periudhë e kalon afatin prej 

30 ditësh 

 

14. Emri dhe adresa e operatorit/ëve Ekonomikë: 

Emri: “KPL” Sh.p.k. 

NIPT: J71330002J 

Adresa: Rruga e Dibrës, Nr. 372, Ish-Kuzhina, Godina e QSUT 

Kontaktet  0692460771, info@kpl.al  

 

15. Data e nënshkrimit të modifikimit: 31.08.2023 

 

16. Burimi i financimit: Buxheti i Shtetit 

 

17. Informacion tjetër  që vlerësohet i nevojshëm nga autoriteti kontraktor: Për autoritetin  

kontraktor Qendra Spitalore Universitare “Nënë Tereza” ky lloj shërbimi është jetik dhe AK duhet 

të jetë i mbuluar me këtë shërbim në mënyrë të pandërprerë. Në këto kushte, mosrealizimi në kohë i 

procedurave të prokurimit nga ASHPP, sjell problematika në mosplotësimin e nevojave të AK, si 

edhe në përdorimin e procedurës së prokurimit “negociim pa shpallje paraprake të njoftimit të 

kontratës”, si një procedurë jokonkurruese dhe jotransparente. Në këto kushte dhe duke patur si 

qëllim mos ndërprerjen e shërbimit të sipërcituar, gjendur në kushtet e emergjencës nga rrethana të 

paparashikueshme nga AK, është bërë modifikimi i kontratës së shërbimit. 

 

 

 

 

 

 

 

 

 

 

QENDRA SPITALORE UNIVERSITARE “NËNË TEREZA” 
NJOFTIMI PËR MODIFIKIMIN E MARRËVESHJES KUADËR/KONTRATËS GJATË 

ZBATIMIT 

 

1.  Emri dhe adresa e Autoritetit Kontraktor  

 

Emri: Qendra Spitalore Universitare “Nënë Tereza” 

Adresa: Rruga e Dibrës Nr. 372, Tiranë 

Tel/Faks: Tel. +355 42 362 627   Fax. +355 42 363 644 

E-mail: QSUT@shendetesia.gov.al  

